
SRAQAMLASHTIRISH 

SHAROITIDA INNOVATSION 
FAOLIYATNING O‘ZIGA XOS 

XUSUSIYATLARI

Nazarova Latofat Toirjon qizi
Farg‘ona politexnika instituti mustaqil izlanuvchisi

Annotatsiуa: Ushbu maqolada sanoat korxonalarining barqaror iqtisodiy rivojlanishida innovatsion faoliyatining tutgan 
o‘rni va raqamli innovatsion faoliyatning ayrim jihatlari tahlil qilinadi. Adabiyotlar tahlili, qiyosiy misollarni o‘rganish orqali 
maqola raqamli innovatsion faoliyatni kuchaytirish uchun muhim jihatlarni va imkoniyatlarni aniqlaydi. Tadqiqot yakunida 
barqaror	iqtisodiy	o‘sishni	ta’minlashda	raqamli	innovatsion	faoliyatni	rivojlantirishga	qaratilgan	takliflar	ishlab	chiqildi.
Kalit so‘zlar: Sanoat 4.0, innovatsiya, innovatsion faoliyat, raqamli transformatsiya, novator, raqamli champion, ekotizim.
Abstraсt: This article analyzes the role and importance of innovation in the sustainable economic growth of industrial 
enterprises, as well as the features of digital innovation. Analyzing the literature, studying comparative examples, the 
article	identifies	important	aspects	and	opportunities	for	enhancing	digital	innovation.	Based	on	the	results	of	the	study,	
proposals were developed aimed at developing digital innovation activities in order to ensure sustainable economic 
growth.
Keу	words: Industry 4.0, innovation, innovative activity, digital transformation, innovator, digital champion, ecosystem.
Аннотация:	В	данной	статье	анализируются	роль	и	значение	инновационной	деятельности	в	устойчивом	эконо-
мическом	росте	промышленных	предприятий,	а	также	особенности	цифровой	инновационной	деятельности.	Ана-
лизируя	литературу,	изучая	сравнительные	примеры,	в	статье	выявляются	важные	аспекты	и	возможности	для	
активизации	цифровой	инновационной	деятельности.	По	итогам	исследования	были	разработаны	предложения,	
направленные	на	развитие	цифровой	инновационной	деятельности	в	целях	обеспечения	устойчивого	экономи-
ческого	роста.
Ключевые	слова:	Индустрия	4.0,	инновации,	инновационная	деятельность,	цифровая	трансформация,	новатор,	
цифровой	чемпион,	экосистема.

K I R I S H
Barqaror o‘sish darajasi hamda raqobatbardosh mahsulotlarni ishlab chiqarishni o‘z oldiga maqsad 

qilib qo‘ygan har bir sanoat korxonalarini raqamli transformatsiyaning yangi sharoitlariga yoki Sanoat 4.0 ga 
moslashtirilishi lozimligi tobora jahon amaliyotida o‘z isbotini topib kelmoqda. Agar Sanoat 3.0 ishlab chiqarish 
va boshqaruv jarayonlarining individual avtomatizatsiyasini o‘z ichiga olsa, u holda Sanoat 4.0 qiymat zanjirini 
boshidan oxirigacha raqamlashtirish va o‘zaro integratsiyalashni talab qiladi. Xususan, raqamli mahsulotlar 
va xizmatlarni taklif qilish, tegishli jismoniy va virtual aktivlardan foydalanish, barcha jarayonlar va operatsion 
faoliyatni o‘zgartirish va birlashtirish, o‘zaro hamkorlik, shuningdek, mijozlarga xizmat ko‘rsatishni optimallasht-
irish shular jumlasidandir. Ushbu holatda har bir sanoat korxonalarida amalga oshirilayotgan tashkiliy-texnik, 
operatsion, kadrlar hamda marketingga oid jarayonlarning o‘ziga xosligi va murakkabligini inobatga olish zarur. 
Korxonaning	esa	o‘zgarishlarga,	yangiliklarga	ochiqligi	va	tayyorligi	ularning	muvaffaqiyatiga	sabab	bo‘la	oladi.

Ushbu maqola sanoat korxonalarining barqaror iqtisodiy rivojlanishida raqamli innovatsion faoliyatning 
o‘rni va uning o‘ziga xos xususiyatlarini o‘rganishga qaratilgan. Unda mamlakat sanoat korxonalarida raqam-
lashtirish sharoitlarida innovatsion faoliyatni tashkil etish hamda uning natijalari o‘rganiladi. 

A D A B I Y O T L A R  S H A R H I
Tadqiqotchilar orasida innovatsiyalarni o‘rganishga ko‘p tarmoqli yondashuv faol tarqalmoqda. Rossiya 

tadqiqotchilari Zaytseva va Shuvalovalar innovatsion faoliyatni korxona ichki muhiti va iste’molchilar o‘rtasi-
dagi ochiq jarayon sifatida taqdim etadilar [3].	S.	D.Shekoturovaning	fikrlariga	ko‘ra	korxonaning	 innovatsion	
faoliyati bir vaqtning o‘zida ilmiy, tashkiliy-texnik hamda moliyaviy faoliyati bo‘lib, innovatsiyalarni ishlab chiqish 

va amalga oshirish bo‘yicha amalga oshirilayotgan jarayonlarning o‘z vaqtida va intensivligini aks ettiruvchi 
korxonaning tegishli salohiyati, imkoniyatlari, qobiliyati va tayyorgarligi mavjud bo‘lganda amalga oshiriladigan 
tijoratlashtirish jarayonini o‘z ichiga oladi [6].

Korxonaning innovatsion faoliyati uning raqobatbardoshligining asosiy omillaridan biridir. E.L.Bogdanova 
innovatsion faollik innovatsion faoliyatning murakkab xususiyati hamda u korxona innovatsion faoliyatni amalga 
oshirish	intensivligini	belgilab	beradi	degan	fikrni	beradi	[1].

A.	A.	Trifilova	innovatsion	faoliyat	korxonalar	tomonidan	yangi	ishlab	chiqarish	texnologiyalari	yoki	takomil-
lashtirilgan mahsulotlarni bozorga kiritish hamda bu borada amalga oshirilayotgan faoliyatning jadalligini o‘zida 
ifoda etishini ta’kidlagan [4]. 

A.A.Fathutdinovning so‘zlariga ko‘ra, innovatsion faoliyat-bu amalga oshirilayotgan barcha harakatlarning 
intensivlik darajasi va ularni o‘z vaqtida bajarilishi, zarur bo‘lgan potentsialni safarbar qila olish qobiliyati, shu 
jumladan uning o‘ziga xos tomonlari, qo‘llaniladigan usullarning asosliligi va progressivligi, innovatsion jarayon 
operatsiyalari tarkibi va ketma-ketligi, texnologiyasining o‘ziga xosligidir [5]. 

Adabiyotlar tahlili innovatsion faoliyatning ser qirra ekanligi va uning korxona rivojlanishiga bo‘lgan ta’sirini 
ta’kidlamoqda. Unda innovatsion faoliyatning roli, mahsulotlar raqobatbardoshligi oshirish uchun korxonani 
raqamlashtirish salohiyati, ahamiyati va barqaror rivojlanishini ta’minlash uchun e’tibor qaratish lozim bo‘lgan 
masalalar ko‘rsatilgan. Bu tushunchalar shuni ko‘rsatadiki, innovatsion faoliyat samaradorligiga ta’sir etuvchi 
turli omillarni hisobga olgan holda korxona ravnaqiga ko‘maklashishda raqamlashtirishning imkoniyatlaridan 
to‘liq foydalanish uchun muhim yondashuv zarur.

T A D Q I Q O T  M E T O D O L O G I YA S I
Ushbu maqola sanoat korxonalarida innovatsion faoliyatni raqamlashtirish orqali amalga oshirish masa-

lalariga e’tibor qaratgan holda, korxona rivojlanishda innovatsion faoliyat samaradorligi bilan bog‘liq muam-
molarni tahlil qilishga qaratilgan kompleks yondashuvni o‘z ichiga oladi. Ushbu maqolada ma’lumotlarni 
to‘plash, natijalarni tahlil qilish va xulosa olish uchun foydalaniladigan usullar ko‘rsatilgan.

T A H L I L  V A  N A T I J A L A R
Innovatsion faoliyat natijalarini hamda korxonaning raqobatbardoshligiga ta’siri darajasini, innovatsiyalarni 

amalga oshirish orqali erishilgan sotish dinamikasini ko‘rib chiqib baholaymiz, buning uchun innovatsion mah-
sulotlar ko‘rsatkichi ishlatiladi.

Innovatsion mahsulotlar-bu so‘nggi 3-yil ichida turli xil texnologik o‘zgarishlarga duch kelgan texnologik 
jihatdan yangi yoki takomillashtirilgan tovarlar, xizmatlar va ishlardir. Innovatsion mahsulotlarga quyidagilar 
kiradi:

● yangi (shu jumladan mutlaqo yangi) texnologiyalarga asoslangan yoki mavjudlari bilan birlashtirilgan 
yangi joriy etilgan (sezilarli texnologik o‘zgarishlarni olgan) mahsulotlar. Ushbu mahsulotlar uchun 
qo‘llash (foydalanish) sohasi, foydalanish xususiyatlari, belgilari, konstruktiv bajarilishi, shuningdek, 
talab etiladigan materiallar va komponentlarning tarkibi yangi yoki ilgari ishlab chiqarilgan mahsulot-
lardan sezilarli darajada farq qilishi kerak;

● yaxshilangan mahsulotlar – yangi yoki sezilarli darajada takomillashtirishga qaratilgan ishlab chiqa-
rish usullarini joriy etishga asoslangan bo‘lib, yangi ishlab chiqarish uskunalarini qo‘llashni kechiktiradi, 
yangi ishlab chiqarishni tashkil etish usullari yoki ularning kombinatsiyasidan iborat.

Korxonaning innovatsion faoliyati quyidagi tarkibiy qismlardan iborat bo‘lishi mumkin

● ilmiy-tadqiqot ishlari;

● mashina va uskunalar sotib olish;

● yangi texnologiyalarni sotib olish;

● patent huquqlari va patent litsenziyalarini olish;

● dasturiy ta’minotni sotib olish;

● kadrlar tayyorlash va tayyorlash;

● marketing tadqiqotlari.

ko‘rsatib turadi [8]. Zamonaviy iqtisodiy munosabatlar tizimida ichki omillar qatoriga tadbirkorlik qobiliyati, 
korxona personali, o‘zaro kommunikatsiya samaradorligi, korxonaning tashkiliy strukturasi, innovatsion faoli-
yatning bozorga yo‘naltirilganligi va innovatsiyalar uchun zaruriy resurslarning mavjudlik darajasi kabi omillar 
kiradi. Korxonaning innovatsion faoliyati samaradorligiga ta‘sir ko‘rsatuvchi tashqi omillarga esa mamlakatda 
maslahat va konsalting xizmatlari, moliyaviy jihatdan qo‘llab-quvvatlash, uni rag‘batlantirish va qonunchilikda 
belgilash kabi omillar inobatga olinishi zarur.

Innovatsion faoliyatni tushunish va uni takomillashtirish bo‘yicha loyihalarni ishlab chiqish uchun raqamli 
innovatsion jarayonlarda ishtirok etadigan korxonalarni salohiyatlariga ko‘ra turli xil guruhlarda aks ettirish 
muhim ahamiyatga ega [1]. Tadqiqotning asosiy maqsadi ham raqamli iqtisodiyotga o‘tish sharoitida innovatsi-
yalarni amalga oshirish xususiyatlarini o‘rganishdir. 

Everett	Rojers	tipologiyasiga	ko‘ra	innovatsion	diffuziya	asosan	korxona	darajasidagi	yangiliklarni	amalga	
oshiradi [7]. Bugungi kun taraqqiyoti esa bizdan milliy shu bilan birga global miqyosdagi yangiliklarni talab 
etmoqda. 

Muqarrar	ravishda	paydo	bo‘lgan	Sanoat	4.0	esa	o‘zining	“qahramonlari”	saflarini	ilgari	surmoqda.

1-rasm: Innovatsion jarayon subyektlarining tipologiyasi1

Raqamli chempionlar – bu to‘rtta yirik ekotizimni ya’ni mijozlar uchun yechimlar, kadrlar, operatsiyalar va 
texnologiyalarni	rivojlantirishga	muvaffaq	bo‘lgan	global	raqamli	transformatsiyaning	yetakchi	korxonalardir	[2].

Ushbu korxonalar talab qilinadigan raqamli mahsulotlar va xizmatlarni taklif etadi. Bugungi kunda yetakchi 
tarmoqlar avtomobil va elektronika sanoati hisoblanadi. Bu korxonalarning 20 foizi o‘z faoliyatida innovatsi-
yalarni muntazam amalga oshirib kelmoqda [3]. Biroq Sanoat 4.0 ga o‘tish jarayoni juda sekin. Ko‘pgina kor-
xonalar raqamlashtirish, avtomatlashtirish bo‘yicha alohida loyihalarni amalga oshiradilar, ammo korxonaning 
yaxlit ekotizimini yaratmaydilar, bu esa Sanoat 4.0 ning asosiy iqtisodiy salohiyatidan, xususan, uning korporativ 
qarorlarni qabul qilish va moslashishni tezlashtirish qobiliyatidan foydalanishga imkon bermaydi. Shuningdek, 
dizayn, ishlab chiqarish, texnik xizmat ko‘rsatish, sotish va marketingda samaradorlikni oshirish jarayonlariga, 
shuningdek, alohida bo‘linmalar tuzilmalarining asosiy faoliyatiga va biznes modelini o‘zgartirishga taalluqlidir.

To‘rtinchi sanoat inqilobi nisbatan yosh iqtisodiy hodisa bo‘lib, uning o‘ziga xos xususiyati uni o‘rganish va 
prognozlashning murakkabligi, taqsimotning chiziqli emasligi va ushbu shartlardan kelib chiqadigan boshqa 
oqibatlardir. Binobarin, avtomatlashtirish, sun’iy idrok, kommunitkasiya texnologiyalari, mashinalarni o‘rganish 
va boshqa texnologiyalarning rivojlanishi axborot ma’lumotlarining katta oqimini tezkor yig‘ish va tahlil qil-
ishni ta’minlash imkonini beradi, va ularning hajmi faqat oshib boradi. Zamonaviy jamiyatning vazifasi keyingi 
bosqichga o‘tishda ilg‘or texnologiyalardan foydalangan holda yaratilgan qiymatli natijalarni ta’minlash uchun 
–	fikrlashni	o‘zgartirish,	o‘rganish	va	ma’lumotlar	bilan	ishlashni	o‘zgartirish	lozim.

Bugungi kunda to‘rtinchi sanoat inqilobini amalga oshirayotgan korxonalar faoliyatini tashkil etish uchinchi 
sanoat inqilobidan sezilarli darajada farq qiladi.(1-jadval)

1 Muallif ishlanmasi

1-jadval: Sanoat 3.0 ning novatorlari va sanoat 4.0 raqamli chempionlarining qiyosiy tahlili2
Mezonlar Novatorlar (Sanoat 3.0) Raqamli chempionlar (Sanoat 4.0)

O‘zaro munosabatlarni 
tashkil etishdagi ustunligi Global ko‘p millatli korporatsiyalar mijozlar uchun yechimlar ekotizimini o‘z ichiga 

olgan texnologik platforma

Qiymat zanjiri Global optimallashtirilgan qo‘shimcha 
qiymat tizimi Qiymat tarmog‘i

Operatsion faoliyatni 
tashkil etish

Vaqtinchalik kechikish bilan qaror qabul 
qilish va o‘zaro harakatlarni tashkil qilish Operatsion ekotizimga asoslangan real vaqt

IT – infrastrukturasi

Kompleks rejalashtirish;
ta’minot zanjirlari;
prognozli texnik xizmat ko‘rsatish;
ERP

Standart biznes jarayonlarini 
raqamlashtirish(biznesni rejalashtirish);
sanoat “Buyumlar Interneti”;
raqamli egizaklar;
AR va/yoki VR texnologiyalari va boshqalar

Mijozlar bilan o‘zaro 
aloqa Savdo va marketing bo‘limlari

Savdo va marketing bo‘limi;
platforma hamkorlari;
distribyutorlari yoki yetkazib beruvchilar 
ma’lumotlari

Hamkorlar bilan ishlash Global optimallashtirilgan mehnat 
taqsimoti tizimi asosida O‘zaro ta’sir integratsiyasi shartlari bo‘yicha

Raqobat ustunligining 
tarkibiy qismlari

Global yetakchilik, xarajatlarni 
optimallashtirish

Mijozlarning ehtiyojlariga qarab 
moslashuvchanlik hamda tezlik

Dunyodagi eng yirik tovar va resurs korxonalari elektron biznes va tijorat bilan bog‘liq raqamli texnologi-
yalardan foydalanmoqda. Bu ularni raqamli tovarlar va xizmatlar bozori ishtirokchilariga aylantiradi, ular iste‘mol-
chilar va mijozlar sifatida ishlaydi, ba ‘zan esa yangi texnologiyalarni yaratadi va taklif qiladi.

X U L O S A
Korxonalarining Sanoat 4.0 da o‘z pozitsiyani egallash hamda qo‘ygan maqsadiga erishish uchun korxo-

nalarning tashkiliy tuzilishi va korporativ madaniyatini o‘zgartirish zarurati tug‘iladi. Qaror qabul qilish, hamkorlik 
va moslashuvchan aloqalar sharoitida yangi jarayonlarni jasorat bilan boshlash va sinab ko‘rish uchun yetarli 
miqdordagi resurslarga ega bo‘lgan guruhlar (jamoalar) ning tarmoq aloqasi korxonaning barqaror raqobatbar-
dosh rivojlanishi asosidir.

Yangi iqtisodiy tendensiyalarni shakllantirish korxonalarning innovatsion faoliyatida raqamli texnologi-
yalardan foydalanish samaradorligini baholashning dolzarb modellarini ishlab chiqishni talab qiladi. yangi 
raqamli	davrda	korxonaning	muvaffaqiyati	innovatsion	faoliyat	ko‘p	jihatdan	korxona	faoliyatining	barcha	asosiy	
jihatlarini o‘zgartirishga kompleks yondashishga, korxonaning barcha asosiy ekotizimlari quriladigan texnologik 
platformani yaratishga bog‘liq. Korxonalarning innovatsion rivojlanish tizimi tarkibiy qismlarining o‘zaro bog‘liqlik 
tamoyillariga asoslangan mezon va vositalardan foydalanish orqali erishish mumkin.

